Հիմնավորում
«Ակցիզային հարկով հարկման ենթակա որոշ ապրանքների դրոշմավորման համար «2008» թվագրմամբ ակցիզային դրոշմանիշերը կիրառությունից հանելու և այդ դրոշմանիշերով դրոշմավորված ապրանքների իրացումն արգելելու մասին» ՀՀ կառավարության որոշման նախագծի 
1.Անհրաժեշտությունը

«Ակցիզային  հարկի  մասին» ՀՀ օրենքի 7-րդ հոդվածի 5-րդ կետի  համաձայն կիրառվող նմու​շի ակցիզային դրոշ​մա​նի​շե​րը կի​​րա​​ռութ​յու​նից հան​վում են Հա​յաս​տա​նի Հան​րա​պե​տութ​յան կա​ռա​վա​րութ​յան ո​րոշ​մամբ: Այդ դրոշ​մա​նի​շե​րով դրոշ​մա​վոր​ված ապ​րանք​նե​րի ի​րա​ցու​մը թույ​լատ​րե​լու ժամ​կե​տը չի կա​​​րող պա​կաս լի​նել եր​կու տա​րուց՝ սկսած դրոշ​մա​նի​շե​րը կի​րա​ռութ​յան մեջ դնե​լու պա​հից, կամ 6 ամ​սից` դրան հա​ջոր​դող նմու​շի դրոշ​մա​նի​շե​րը կի​րա​ռութ​յան մեջ դնե​լու պա​հից: 
Հաշվի առնելով, օրենքի վերոնշյալ պահանջները, ինչպես նաև դրոշմավորման կարգերի նկատմամբ անհրաժեշտ հսկողություն իրականացնելու նպատակով, մշակվել է ՀՀ կառավարության որոշման նախագիծ, որի համաձայն 2011թ հուլիսի 1-ից կիրառությունից հանվում են «2008» թվագրմամբ ակցիզային դրոշմանիշերը: 
2. Ընթացիկ իրավիճակը և խնդիրները

ՀՀ կառավարության համապատասխան որոշումներով կիրառության մեջ են ՀՀ ներմուծվող և ՀՀ-ում արտադրվող ենթաակցիզային ապրանքների դրոշմավորման համար նախատեսված «2009», «2010» թվագրմամբ ակցիզային դրոշմանիշերը. իսկ «2011» թվագրմամբ ակցիզային դրոշմանիշերը կիրառության մեջ են դրվել 2010թ նոյեմբերից:

«Ակցիզային  հարկի  մասին» ՀՀ օրենքի 7-րդ հոդվածի 5-րդ կետի և ենթաակցիզային ապրանքների դրոշմավորման կարգի պահանջներին համապատասխան ՀՀ կառավարության որոշմամբ առաջարկվում է 2011թ հուլիսի 1-ից կիրառությունից հանել «2008» թվագրմամբ ակցիզային դրոշմանիշերը: 
ՀՀ կառավարության որոշմամբ սահմանվում է նաև, որ ՀՀ ներմուծված և ՀՀ-ում արտադրված` «2008» թվագրմամբ ակցիզային դրոշմանիշերով դրոշմավորված ապրանքները կարող են իրացվել մինչև 2012թ. հունվարի 1-ը, հարկ վճարողներին հնարավորություն տալով մինչև նշված ժամկետը իրացնել իրենց մոտ առկա «2008» թվագրմամբ ակցիզային դրոշմանիշերով դրոշմավորված ապրանքների մնացորդները:
3. Տվյալ բնագավառում իրականացվող քաղաքականությունը

Տվյալ բնագավառում իրականացվող քաղաքականության սկզբունքային փոփոխություն չի կատարվում:

4. Կարգավորման նպատակը և բնույթը
ՀՀ կառավարության որոշման նախագծով կարգավորվում են ակցիզային դրոշմանիշերի կիրառման և դրոշմավորված ապրանքների իրացման նկատմամբ հսկողության հետ կապված հարցերը: 
5. Նախագծի մշակման գործընթացում ներգրավված ինստիտուտները և անձիք

Նախագիծը մշակվել է ՀՀ կառավարության առընթեր պետական եկամուտների կոմիտեի կողմից:
6. Ակնկալվող արդյունքը

Ենթաակցիզային ապրանքների ակցիզային դրոշմանիշերով դրոշմավորման պահանջների նկատմամբ հսկողության արդյունավետության բարձրացում:

